Fas

oogleg dugul diwd! <>

’
www.sunnah.global N7

{May magdadala sa kamatayan gaya sa anyo ng
isang puti't itim na lalaking tupa

Ayon kay Abu Sa'id Al-Khudrly (malugod si Allah sa kanya) na nagsabi: {Nagsabi ang
Sugo ni Allah (basbasan siya ni Allah at pangalagaan): {May magdadala sa kamatayan
gaya sa anyo ng isang puti't itim na lalaking tupa saka may mananawagang isang
tagapanawagan: "O mga maninirahan sa Paraiso," kaya dudunghal sila at titingin sila
saka magsasabi naman ito: "Nakakikilala kaya kayo rito?" Kaya magsasabi sila: "0Oo;
ilyan ay ang Kamatayan." Ang kabuuan sa kanila ay makakikita nga niyon. Pagkatapos
mananawagan ito: "O mga maninirahan sa Impiyerno," kaya dudunghal sila at titingin
sila saka magsasabi naman ito: "Nakakikilala kaya kayo rito?" Kaya magsasabi sila: "Oo;
lyan ay ang Kamatayan." Ang kabuuan sa kanila ay makakikita nga niyon. Saka
kakatayin iyon, pagkatapos magsasabi ito: "O mga maninirahan sa Paraiso, pananatili
[sa Paraiso] sapagkat wala nang kamatayan. O mga maninirahan sa Impiyerno,
pananatili [sa Impiyerno] sapagkat wala nang kamatayan." Pagkatapos bumigkas siya:
"Magbabala ka sa kanila ng Araw ng Panghihinayang kapag napagpasyahan ang usapin
habang sila ay nasa isang pagkalingat, ..." (Qur'an 19:39) Ang mga ito, habang nasa
isang pagkalingat, ay ang mga naninirahan sa Mundo: "sila ay hindi sumasampalataya."
(Qur'an 19:39)}

[Tumpak] [Nagkasang-ayon sa katumpakan nito]

Naglilinaw ang Propeta (basbasan siya ni Allah at pangalagaan) na ang kamatayan ay
dadalhin sa Araw ng Pagbangon gaya sa anyo ng lalaking tupa na may kaputian at kaitiman.
Saka may mananawagan: "O mga maninirahan sa Paraiso!" Kaya magbabanat sila ng mga
leeg nila at mga batok nila, mag-aangat sila ng mga ulo nila, at titingin sila. Saka magsasabi
ito sa kanila: "Nakakikilala kaya kayo nito?" Kaya magsasabi sila: "Oo; iyan ay ang
Kamatayan." Ang kabuuan sa kanila ay makakikita nga niyon at makakikilala niyon.
Pagkatapos mananawagan ang tagapanawagan: "O mga maninirahan sa Impiyerno!" Kaya
magbabanat sila ng mga leeg nila at mga batok nila, mag-aangat sila ng mga ulo nila, at
titingin sila. Saka magsasabi ito: "Nakakikilala kaya kayo nito?" Kaya magsasabi sila: "Oo;
lyan ay ang Kamatayan." Ang kabuuan sa kanila ay makakikita nga niyon. Saka kakatayin
lyon, pagkatapos magsasabi ang tagapanawagan: "O mga maninirahan sa Paraiso, pananatili
sa [Paraiso] magpakailanman sa mga mamamalagi sapagkat wala nang kamatayan. O mga
maninirahan sa Impiyerno, pananatili [sa Impiyerno] magpakailanman sa mga mamamalagi
sapagkat wala nang kamatayan." lyon ay upang maging karagdagan sa kaginhawahan ng
mga mananampalataya at pasakit sa pagdurusa ng mga tagatangging sumampalataya.
Pagkatapos bumigkas ang Propeta (basbasan siya ni Allah at pangalagaan): {Magbabala ka
sa kanila ng Araw ng Panghihinayang kapag napagpasyahan ang usapin habang sila ay nasa

isang pagkalingat, habang sila ay hindi sumasampalataya.} (Qur'an 19:39) Kaya sa Araw ang
Pagbangon, magpapahiwalay sa pagitan ng mga maninirahan sa Paraiso at Impiyerno.
Papasok ang bawat isa sa hinantungan niya bilang pamamalagiin doon. Kaya
manghihinayang ang tagagawa ng masagwa at magsisisi siya yayamang hindi siya gumawa
ng maganda at ang nagkukulang yayamang hindi siya nagdagdag ng kabutihan.

